
1. Saksdokument 
 

• Saksutgreiing 

• Vedlegg 1: Utkast til årsrapport 2019, kap. I-V (pdf) 

• Vedlegg 2: DBH (Database for statistikk om høgre utdanning)  
filreferanse: 
https://dbh.nsd.uib.no/styringsdata/virksomhetsmaal_2013.action?undermeny=virksomhe
tsmaal_2013  

 
2. Saksutgreiing 
 
2.1 Bakgrunn 
Universitet og høgskolar skal innan 15. mars 2020 sende dokumentet Årsrapport (2019-
2020) til Kunnskapsdepartementet med kopi til Riksrevisjonen, jf. krav i tildelingsbrevet. 
Tilsvarande krav gjeld for innlevering av rekneskap 2019. Årsrapporten skal publiserast på 
institusjonens nettside innan 1. mai 2020. Ein del av statistikkgrunnlaget i årsrapporten viser 
resultat frå nasjonale styringsparametrar og vurdering av desse, og vert innrapportert i DHB.  
 
Rapporten skal ha følgjande struktur:  
 
I.  Styrets melding  
II.  Introduksjon til verksemda og hovudtal  
III.  Årets aktivitetar og resultat  
IV.  Styring og kontroll i verksemda  
V.  Vurdering av framtidsutsikter  
VI.  Årsrekneskap 

 
 

https://dbh.nsd.uib.no/styringsdata/virksomhetsmaal_2013.action?undermeny=virksomhetsmaal_2013
https://dbh.nsd.uib.no/styringsdata/virksomhetsmaal_2013.action?undermeny=virksomhetsmaal_2013

2.2 Utgreiing 

Kap I. Det var ei innleiande drøfting av kap I i styremøte 11. februar 2020, sak 3/20. Med 

bakgrunn av drøftingane er teksten revidert. 

Kap II skal vere faktaorientert og med ein kort introduksjon meint for andre lesarar enn 

departementet og verksemda sjølv.  

Kap III er hovudkapitlet om resultatoppnåing. Nytt for 2019 er at KHiO også skal rapportere i 

forhold til utviklingsavtalen. Dette er forsøkt løyst gjennom ei tredeling med rapportering 

etter: a) nasjonale resultatindikatorar (DBH), b) strategisk plan for KHiO og c) 

utviklingsavtalen. Statistikkane er utvida til å gå fem år tilbake i tid for å betre fange opp at 

det ikkje er årlege opptak til alle masterstudium og at tala difor varierer noko frå år til år.  

Kap IV gjeld styring og kontroll og skal rapportere om andre oppgåver som kjem fram av 

tildelingsbrevet eller lovverk. Det er viktig å merke seg at heile statstenesta har fokus på 

sikkerheit og beredskap. 

Kap V gjeld framtidsutsikter og er forsøkt innretta for å støtte opp om prioriteringane i 

budsjettsøknaden og behov for auka økonomisk ramme. Administrasjonen gjer spesielt 

merksam på at tekstdelen omtalar abe-reformen (avbyråkratisering og effektivisering) som 

budsjettkutt der det ikkje lenger er mogleg å skjerme den faglege aktiviteten. 

 

2.3 Vurdering 

I rapporteringskravet er det nemnt spesielt at årsrapporten bør få fram målopppnåing og ei 

overordna framstilling av dei viktigaste prioriteringane for 2020.  

På møtet får styret presentert den visuelle formgjevinga. Som i rapportane frå 2018 og 2017 

vil det bli lagt vekt på å illustrere rapporten med statistikkar og bilete frå den faglege 

verksemda. Kap I, II og appendiks med bilete frå Avgang 2019 og studentintervju får 

parallelltekst på norsk og engelsk. 

Trykt versjon er ikkje pålagt, men KHiO har til nå brukt ein trykt versjon av årsrapporten som 

eit profildokument for institusjonen. 

I samsvar til rapporteringskravet skal kap I og VI signerast av styret under møtet.  

Eventuelle merknader som kjem fram i styremøtet vil bli innarbeidd før årsrapport vert sendt 

til Kunnskapsdepartementet og Riksrevisjonen. 

 

Økonomiske og administrative konsekvensar   

I tillegg til administrativt arbeid av tilsette vil de gå med ca. 50.000 kr til trykk. Dette året vert 

det ikkje eksterne kostnader ved design fordi oppgåva blir løyst internt av folk som er ved 

KHiO i engasjement. 

 
Framlegg til vedtak: 
 
Styret vedtar Årsrapport 2019 med dei endringar som kom fram i møtet. 


